Лекция 1
	Табиғатты пайдалану – бұл адамдардың өз керектігін қанағаттандыру үшін Жердің газ тəрізді, сұйық жəне қатты қабыршақтарын қамтитын қоршаған ортаны пайдалануы.  Тіршілік ету аймағы деп табиғи ортаны ғана емес, сонымен қатар адамның жасанды құрған физикалық ортасын – өнеркəсіп, ауыл шаруашылық кəсіпорындары, қалалар жəне т.б. түсіну керек.
	Экологиялық табиғатты пайдалануды зерттеу объектісі – адамның, адамзат қоғамының тіршілік ету аймағымен өзара əрекеті жəне өзара байланысы.   Табиғатты пайдаланудың негізгі бастамалары экологияда – қоршаған орта факторларының тірі организмдермен өзара   əрекеттесуі мен өзара байланысы болып табылады, ал экологияның негізгі объектісі – экожүйе –  тірі организмдердің жиынтығы жəне олардың тіршілік ету ортасы.  Экология  саясат, экономика, құқық жəне басқа қоғамдық ғылымдармен тығыз байланысты.   Табиғатты пайдалану ұтымды жəне ұтымсыз болуы мүмкін. Табиғатты ұтымды пайдалануда экологиялық баланс жəне табиғи ресурстық əлеуетті қайта қалпына келтіру  мүмкінділігі сақталады.   Табиғатты ұтымсыз пайдалануда табиғи ресурстардың  қайтарылмайтын  сарқылуы жəне қоршаған ортаның эконолгиялық нашарлауы болады.   Табиғатты пайдаланудың екі негізгі түрі бар – жалпы жəне арнайы.   Жалпы табиғатты пайдалану  ешқандай рұқсатты талап етпейді. Ол кез-келген азаматтың тууы мен одан кейінгі өмірінің нəтижесінде туындаған өз құқықтарының негізінде жүзеге асырылуы мүмкін, мысалы ауаны, суды жəне т.б. пайдалану.    
	Арнайы табиғатты пайдалану жеке жəне заңды тұлғалармен уəкілетті мемлекетік органдардың рұқсаты негізінде жүзеге асырылады.  Арнайы табиғатты пайдалану табиғи ресурстарды қолданумен байланысты, мысалы, жерді ауылшаруашылық пайдалану, сондықтан ол Ресейдің салалық табиғат қорғау заңнамасы арқылы реттеледі:  
	Жер кодексі, Су кодексі, Орман кодексі, «Атмосфералық ауаны қорғау туралы», «Жер қойнауы туралы» жəне т.б. заңдар.   Табиғи ресурстарды барынша пайдалануға ұмтылатын жəне сол үшін ғылым мен техника жетістіктерін пайдаланатын қазіргі адам қоршаған орта үшін планетада ең қауіпті тіршілік болып табылдаы.   
	Қоршаған ортаның бүлінуін болдырмау қажеттілігі адамның жойқын əрекеттері нəтижесінде табиғатты пайдалану процесінің əртүрлі кезеңдеріне  сəйкес келетін табиғат қорғау қызметінің бірнеше бағыттарын қалыптастыруға əкелді: 
   ■ табиғи ресурстарды өндіру, өңдеу жəне пайдалану кезінде қоршаған ортаны қорғау; 
   ■ табиғи байлықтарды қалпына келтіру жəне қорғауды қамтамасыз ету. 
	 Табысты экологиялық қызметті жəне табиғатты ұтымды пайдалануды қамтамасыз ету үшін қоршаған ортаның жай-күйі туралы ақпаратты беретін үздіксіз бақылаудың ақпараттық жүйесін көрсететін  экологиялық мониторинг жүргізіледі.  Мониторинг арқылы қоршаған ортаны ластау көздері анықталады жəне экологиялық талаптардың сақталуын бақылау қамтамасыз етіледі.    Ауыл шаруашылығындағы экологиялық проблемаларды жəне оларды шешу жолдарын   агроэкология зерттейді,  негізгі объектісі  топырақ болып табылады – ауыл шаруашылығы өндірісінің басты құралы жəне агроэкожүйенің негізі. Адамзат, топырақты пайдалана келе, барлық азық-түліктің  95 % алады, сондықтан топырақтың құнарлылығын сақтауға, ауыл шаруашылығын жүргізуде топырақтың «денсаулығын» сақтауға басымдық беру керек. 
